MODELI PËR DOKUMENTIN KONSULTATIV
Draft ligji: “Për llogarinë e pagesave me shërbime bazike”
	(Përcaktoni/shkruani komentet e kujt po kërkoni (veçanërisht), p.sh. komente (të përgjithshme) publike, nga komuniteti ekspert në fushën përkatëse, nga organet përfaqësuese të komunitetit të biznesit, nga organizatat joqeveritare dhe individët me përvojë në fushën përkatëse, etj.)

Banka e Shqipërisë fton qytetarë, ekspertë të fushës, shoqata dhe përfaqësues të tjerë të publikut të interesuar për të kontribuar përgjatë procesit të konsultimit publik, të draftligjit “Për llogarinë e pagesave me shërbime bazike”. 
Banka e Shqipërisë mirëpret komente të përgjithshme publike kryesisht mbi:
- parashikimet mbi llojin e shërbimeve që ofron llogaria dhe karakteristikat e saj, 
- parashikimeve per aksesin në këtë llogari (procedurat per hapjen dhe mbylljen e saj), 
- tarifat e aplikuara,
- grupet vulnerabël që projektligji parashikon për ofrimin e shërbimeve në këtë llogari me tarifë zero,
- mënyrën e trajtimit të ankesave të konsumatorëve, etj. 

Kontributet tuaja do të konsiderohen përgjatë procesit të përmirësimit të mëtejshëm të projektligjit. Banka e Shqipërisë do të përmbledhë të gjitha sugjerimet dhe komentet tuaja dhe do të japë sqarime për mënyrën se si ato janë reflektuar në projektligj.,  si dhe do të argumentohet mospranimi I komenteve, në rast se nuk do të reflektohen në projektligj.  



Kohëzgjatja e konsultimeve:
	Konsultimi publik nëpërmjet publikimit në RENJK do të zgjasë nga data 1 Shkurt 2023 deri më 1 Mars 2023.  



Si të përgjigjeni:
	Shkruani si mund të përgjigjen palët e interesuara/publiku në konsultime, p.sh. Me email:, Me postë në:, Duke plotësuar formularin në internet në RENJKP (siguroni linket e drejtpërdrejta).

Mund të merrni pjesë në procesin e konsultimeve publike, duke dërguar komente/kontribute për projektvendimin “Për llogarinë e pagesave me shërbime bazike”, publikuar në RENJK ose duke plotësuar formularin online të Regjistrit Elektronik për projektaktin, në adresën elektronike: www.public@bankofalbania.org 




Kontakti:
	Duhet të jepen të dhënat e kontaktit të koordinatorit përkatës për konsultime publike dhe /ose të ndonjë personi tjetër të cilit i drejtohen pyetjet.
Z. Deniz Deralla  dderalla@bankofalbania.org



Datat dhe vendet e takimeve publike:
	Siguroni informacionin nëse ato janë të organizuar.
Projektligji është konsultuar me Bankat dhe Shoqatën Shqiptare të Bankave nëpërmjet komunikimeve shkresore si dhe është publikuar në faqen e internetit të Bankës së Shqipërisë përgjatë gjithë kohës së kryerjes së procesit të konsultimit. Gjithashtu është organizuar edhe një takim me një prej bankave më të mëdha në sistem. 




Sfondi i propozimit legjislativ
	Përshkruani pse ka nevojë për rregulloren e re/të ndryshuar, d.m.th cila është gjendja aktuale, si është e rregulluar, cilat janë sfidat, problemet dhe mangësitë ekzistuese si të praktikës, ashtu edhe  të rregulloreve ekzistuese, çfarë eshte bërë në të kaluarën ashtu siç duhet me keto politika.

Me miratimin e këtij projektligji, Banka e Shqipërisë synon ofrimin e shërbimeve të pagesave për të gjithë konsumatorët dhe vecanërisht për individët të cilët nuk zotërojnë llogari bankare, pa kosto ose me kosto të përballueshme, duke garantuar dhe mundësuar të drejtën e cdo konsumatori, pavarësisht gjendjes financiare për të patur akses në shërbimet bazë të llogarisë së pagesës.  
Nëpërmjet krijimit të produktit të llogarisë bazike për konsumatorët të cilët nuk zotërojnë llogari bankare, si dhe përdorimit të tarifimit të diferencuar, synohet nxitja e rritjes së përdorimit të instrumenteve të pagesave me vlerë të vogël nga ana e konsumatorëve dhe në këtë mënyrë rritja e përfshirjes financiare të popullsisë. 
Vlerësohet se hartimi i një akti ligjor të dedikuar që synon të rregullojë funksionimin e llogarive të pagesave me shërbime bazike, si një kategori e veçantë e llogarive të pagesave, ndihmon në qartësimin e objektivit të synuar dhe dhënien e një rëndësie të veçantë mbi zbatimin e tij. Më konkretisht, duke marrë parasysh specifikën e objektivit të projekt-ligjit, i cili ndërhyn në nivelin e komisioneve dhe eliminimin e tyre në disa raste deri në niveli zero, çka mund të konsiderohet si një politikë në kundërshti me parimin e tregut të lirë, por për shkak të natyrës sociale por dhe të arritjes së objektivave të përmendura më lartë, shihet si e nevojshme dhe e domosdoshme.





Propozimet
	Renditni dhe përshkruani në mënyrë të shkurtër dhe koncize të gjitha propozimet dhe ndryshimet që doni të prezantoni me rregulloren e reja. Përdorni një gjuhë të thjeshtë.

Rregullimi dhe funksionimi i llogarive të pagesave me shërbime bazike vjen në formën e një akti të ri ligjor. Projekt – ligji “Për llogarinë e pagesës me shërbime bazike” synon që të mundësojë të drejtën e çdo konsumatori dhe rezidenti në Republikën e Shqipërisë, pavarësisht gjendjes financiare të tij, për të patur akses në shërbimet bazë të llogarisë së pagesës. Ligji parashikon detyrimin për bankat që të mos refuzojnë hapjen e një llogarie pagese me shërbime bazike, me përjashtim të rasteve specifike, të tilla si cënimi i kërkesave të parandalimit të pastrimit të parave si dhe disa kërkesa të tjera, me qëllim garantimin e shërbimeve bazë ndaj konsumatorëve. Kjo e drejtë e konsumatorit sigurohet edhe me ndërhyrjen e Bankës së Shqipërisë nëpërmjet trajtimit të ankesave ku në rastet kur konstaton se nuk ekzistojnë shkaqet e përcaktuara në këtë ligj për refuzimin e hapjes së llogarisë së pagesave me shërbime bazike, kërkohet nga banka hapja e kësaj llogarie brenda 15 ditësh pune, nga njoftimi i vendimit të Bankës së Shqipërisë. Gjithashtu, në ligj parashikohet mekanizmi i vendosjes së tarifave të arsyeshme për llogarinë e pagesave me shërbime bazike, bazuar në llojin e shërbimeve të ofruara nga kjo llogari, numrin e transaksioneve dhe kategoritë e caktuara të konsumatorëve, ku për disa kategori vulnerabël është parashikuar që tarifa e shërbimeve të jetë zero.



Pyetjet
	Listoni pyetje për të cilat po kërkoni reagime. Ato mund të lidhen me propozimet tuaja (p.sh. A jeni dakord me propozimin për ..., A jeni dakord që duhet të ndërmerren veprime të mëtejshme për të parandaluar/rritur ..., A jeni dakord që ne e quajmë shkelje ..., A pajtoheni me përkufizimin tonë të ri për ..., etj.) ose thjesht përdoren për të mbledhur të dhëna shtesë që ju kërkoni (p.sh. Cili do të ishte ndikimi i propozimeve tona në biznesin tuaj, organizatat, A e bën organizata juaj ..., etj.). Ju mund të merrni parasysh kufizimin e gjatësisë së përgjigjeve për  pyetjet individuale (p.sh. 250/500 fjalë).

Si i vlerësoni përcaktimet në projektligjin “Per llogarinë e pagesave me shërbime bazike” 
A jeni dakord me parashikimet e përcaktuara në këtë projektligj, kryesisht për aksesin në llogarinë e pagesave, tarifat e aplikuara dhe shërbimet e ofruara në këtë llogari?  

